
Оқыту теориясы мен тəжірибесі дамуының жалпы 
заңдылықтарының бірі-дидактикалық жүйелердің бірізділігі, 
сабақтастығы. Əрбір жаңа жүйе дəстүрлі жүйелердің күшті 
қасиеттерін, идеяларын, тəжірибесін өзіне сіңіріп алады.

Дидактика тарихында оқытудың үш түрі 
қалыптасқан: түсіндірмелі-иллюстрациялы (дəстүрлі), 
проблемалы, бағдарламалы (компьютерлік).

Осылардың ішінде, оқушылардың таным белсенділігін, 
ойлау қызметін дамытуда, жетілдіруде, оларға өз бетінше 
қорытынды, тұжырым жасата білуде проблемалық 
оқытудың маңызы ерекше.



Проблемалық оқыту - мəні проблемалық ситуация 
туғызу мен оқушылардың оқу проблемасын дербес 
шешулері бойынша іс-əрекеттерін басқару болып 
табылатын оқыту түрі. Проблема деп шешілуі 
оқушылардан білім алу үшін белгілі əрекеттерді талап 
егетін есептердің, тапсырмаларын, теориялық немесе 
тəжірибелік мəселелердің əртүрлілігін түсінуге болады.

Проблемалық оқытудың ерекшелігі - мұнда 
мұғалім білімді дайын түрде баяндап бермейді, 
оқушылардың алдына проблемалық міндет қояды. 
Шешімді жəне шешу құралдарын оқушы өзі іздестіруі 
тиіс.



Проблемалық оқыту бірнеше 
сатыдан тұрады: проблемалық 
жағдайды аңғару, жағдайды талдау 
негізінде проблеманы тұжырымдау, 
болжаулар ұсынуды, оларды алмастыру 
жəне тексеруді қамтып проблеманы 
шешу, шешімді тексеру. Бұл процесс 
ойлау актісінің үш фазасымен ұқсастық 
бойынша өрістейді (С.Л. Рубинштейн 
бойынша), ол проблемалық жағдайда 
пайда болып, проблеманы аңғаруды, 
оны шешуді жəне соңғы ой тұжырымын 
қамтиды.



•Оқыту процесінде мынандай екі түрлі 
қызмет жүзеге асады. Бірінші мəселе – 
мұғалім оқытуы, екінші мəселе – 
оқушының оқуы. Мұғалім мен 
оқушының осы арақатынасы əр түрлі 
оқу қызметтері, оқыту əдістеріне 
жатады. 
•Мысалы, мұғалімнің əңгімелесуі - 

əңгіме əдісі немесе кітаппен жүргізетін 
жұмыс түрлері – кітаппен жұмыс əдісі, 
оқушының жауап беруі оқушы білімін 
тексеру əдісі деп аталады. Сонымен, 
əдіс- тəсіл оқытушы мен оқушы 
арасындағы жұмыс түрлеріне 
байланысты əр түрлі болып келеді. 



Проблемалық сұрақ, бір жағынан, қиын болуы, екінші 
жағынан, оқушының шамасына лайық болуы керек. Осындай 
проблемалық жағдаят туғызу, проблемалық сұрақ қою – 
проблемалық оқытудың алғашқы кезеңі.

Келесі кезеңінде бала іштей өз білімін талдап, таңдап, 
олардың жауап алуға жеткіліксіз екенін анықтайды да ізденіс 
жолына белсенділікпен түседі. Үшінші кезеңде ол сұрақтың 
жауабын дұрыс шеше білу амалдарын, жаңа білімді меңгереді. 
"Мен білдім!” Деген қуанышты жағдайға жетеді. Кейінгі 
кезеңдерде дұрыс жауапты тексереді, алғашқы гипотезамен 
салыстырады, алынған білім мен білікті қорытындылайды, 
жинақтайды.



Проблемалық оқытудың мақсаты - ғылыми таным нəтижелерін, 
білімдер жүйесін ғана меңгеріп қоймай, сонымен бірге бұл нəтижелерге 
жету жолының өзін де, процессінде меңгеру, оқушының таным 
дербестігін қалыптастырып, оның шығармашылық қабілеттерін 
дамыту. 

Проблемалық оқытудың негізгі психологиялық жəне 
педагогикалық мақсаттары:
·Оқушылардың шығармашылық ойлау қабілеттері мен 
дағдыларын дамыту;
·Оқушылардың белсенді ізденіс нəтижесінде игерген 
білімдері мен дағдылары дəстүрлі оқыту əдістеріне қарағанда 
есте тез жəне берік сақталады;
·Түрлі проблемаларды көріп, қойып, шеше білетін белсенді 
оқушы тұлғасын қалыптастыру.



Проблемалық оқытудың күшті жақтары

· Оқушылардың логикалық ойлау қабілетін арттырады;

· Оқу еңбегіне қызығушылығын арттырады;

· Оларды өздігінен саналы жұмыс істеуге үйретеді;

· Берік білімге, оқытудың жоғары нəтижесіне жеткізеді:

Проблемалық оқытудың кемшіліктері

· Оқушылардың танымдық іс-əрекетін басқаруға əлсіз 
ықпал ету;

· Мақсатқа жету үшін көп уақыт жұмсау:

· Қазіргі мектептерде түсіндірмелі жəне проблемалық 
оқыту түрлері бірге қатар қолдануы.



Проблемалық оқытудың негізгі міндеттерін шартты түрде жалпы жəне арнайы 
қызметтерге бөлеміз. Проблемалық оқытудың жалпы міндеттері:
- оқушылардың білім жүйелері мен ақыл-ой жəне практикалық қызмет
тəсілдерін меңгеру;
- танымдық дербестігі мен шығармашылық қабілеттерін дамыту;
- оқушылардың өз бетінше ойлау қабілеттерін дамыту.
Бұған қоса проблемалық оқытудың арнайы міндеттері төмендегідей болып 
бөлінеді:
- білімді шығармашылық меңгеру дағдыларына тəрбиелеу (логикалық əдістерді 
немесе шығармашылық қызметтің жекелеген тəсілдерін қолдану);
- алған білімді шығармашылықпен қолдану дағдыларына (жаңа ситуацияларда) 
жəне оқу проблемаларын шешу шеберлігіне тəрбиелеу;
- шығармашылық қызмет тəжірибесін қалыптастыру жəне жинақтау (ғылыми 
зерттеу, практикалық проблемаларды шешу жəне шындық болмысты көркем 
бейнелеу əдістеріне ие болу).



Проблемалық  оқыту əдісін жүргізу 
дидактиканың заңдылықтарына 
байланысты мынадай кезеңдерге бөлінеді:
• 1.Проблемалық ахуалдар туғызу жолын 

алдын ала дайындау.
• 2.Проблемалық сұрақтарды 

грамматикалық жəне стилистикалық 
жағынан дұрыс құру.
• 3.Проблемалық мəселелерді шешу 

амалдарын күні бұрын дəл белгілеу. 
• 4.Проблемалық сұрақтардың теориялық 

анықтамасын заңды түрде дəлелдеу.



• Проблемалық оқыту əдісінің екі түрлі 
айырмашылығы бар. 

• Біріншісі, оқыту мақсатына байланысты, 
мұнда оқу материалының мазмұны зерттеледі, 
ол белгілі бір дəрежеде қорытылады. Нəтижесі 
практикада сыналып, оқу программаларына, 
оқулықтарға жəне қосымша оқу құралдарына 
жазылады.

•  Екіншісі, педагогикалық процесті 
ұйымдастыру принципі тұрғысынан 
қарастырылады. Бұл кезде əдебиеттерде 
дайындалып көрсетілген білім мазмұнының 
көшірмесін қайталап өз қалпында түсіну талап 
етілмейді.



Проблемалық оқыту əдісі 
негізінен екі функциясымен 
анықталады: 
1. Ақыл-ой ізденісінің бағытын 
анықтау, яғни оқушылардың 
проблемаларды шешудің амалдарын 
іздестіруі.
2.Оқушының жаңа білімді 
меңгерудегі танымдық қабілетін 
дамыту, оқу əрекеті белседілігін 
қалыптастыру.



Назар салып 
тыңдағандарыңыз

ға рақмет!


